Auto-evaluatioun vu ménge Sproochkompetenzen           nom Cadre européen commun de référence (CECR)

	Héieren
	Ech kann bekannt Wierder a ganz einfach Säz verstoen, déi sech op mech selwer, meng Famill oder op konkret Saachen ëm mech rondrëm bezéien, virausgesat et gëtt lues an däitlech geschwat.
	Ech kann eenzel Säz an heefeg gebrauchten Wierder verstoen, wann et ëm Saachen geet, déi fir mech wichteg sin (z.B. ganz einfach Informatiounen iwert  Persounen, méng  Famill, iwert d’Akafen, d’Aarbecht oder di no Emgéigend). Ech verstinn dat Wesentlecht vu kuerzen, kloren an einfachen Matdeelungen an Duerchsoen. 
	Ech kann d’Haaptpunkten verstoen, wa kloer Standardsprooch geschwat gëtt an wann et ëm mir vertraut Saachen aus der Schoul, der Fräizäit asw. geet. Ech kann d’Haaptinformatiounen aus villen Radio- oder Televisiounsemissiounen iwwer aktuell Ereegnisser oder iwwer Themen déi méch uginn, erausschaffen, wa relativ lues an däitlech geschwat get.


	Ech verstinn méi laang Rieden an Virtreeg an ech kann och eng méi komplex Argumentatioun verstoen, wann mir d’Thema engegermoossen vertraut ass. Ech verstinn déi meescht Noorichtenémissiounen an aktuell Reportagen op der Televisioun. Ech verstinn déi meeschten Filmer, soulaang wéi Standardsprooch geschwaat get. 
	Ech verstinn laang Rieden, och wann déi net kloer strukturéiert sin an wann d’Zesummenhäng net däitlech gemeet gin. Ech verstinn ouni grouss Ustrengung Fernsehsendungen an Filmer.
	Ech hun iwwerhaapt keng Schwieregkeeten domat, déi geschwaten Sprooch ze verstoen, egal op „live“ oder an de Medien, an och net, wa séier geschwat gëtt. Ech brauch nëmmen e bësschen Zäit, fir mech un en besonneschen Akzent ze gewinnen.

	Liesen
	Ech kann eenzel vertraute Nimm, Wierder a ganz einfach Säz verstoen, z.B. op Schëlter, Plakater oder a Katalogen. 
	Ech ka ganz kuerz, einfach Texter liesen. Ech kann an einfachen Alldagstexter (z.B. an Annoncen, Prospekter, Menuskaarten oder Fahrpläng) konkret Informatiounen fannen an ech ka kuerz, einfach, perséinlech Bréifer liesen. 
	Ech kann Texter verstoen, an deenen virun allem gebräichlech Alldags- oder Berufssprooch virkënnt. Ech  kann privat Bréiwer verstoen, an deenen et ëm Ereegnësser, Gefiller a Wënsch geet. 
	Ech kann Artikelen a Berichter iwwer aktuell Problemer liesen a verstoen, an deenen d’Auteuren en gewëssen Standpunkt vertrieden. Ech kann zäitgenëssesch literaresch Prosatexter verstoën.
	Ech kann laang, komplex Sachtexter an literaresch Texter verstoen an Ënnerscheeder am Stil erkennen. Ech verstinn Fachartikelen a méi laang technesch Uleedungen verstoen, och wann se mäin Fachgebidd net betreffen.


	Ech kann praktesch all Zort vun geschriwwenem Text ouni Méi liesen, och wann se abstrakt oder inhaltlech oder sproochlech komplex sinn, z.B. Fachartikel an literaresch Wierker.

	Schwätzen

(am Dialog)
	Ech kann mech op eng einfach Art  a Wäis ënnerhalen, wa mäi Gespréichspartner bereet ass, eppes méi lues ze widderhuelen oder aneschtes ze formuléieren, a wann hie mir dobäi hëlleft, dat, wat ech soë wëll, ze formuléieren. Ech kann einfach Froen stellen a beäntwerten, soulaang et sech ëm graad noutwenneg Saachen oder ëm ganz vertrauten Themen handelt.
	Ech kann mech an einfachen, alldeeglechen Situatiounen verstännegen, an deenen et ëm en einfachen, direkten Austausch vun Informatiounen an ëm vertrauten Themen an Tätegkeeten handelt. Ech kann e ganz kuerzt Kontaktgespréich féieren, verstinn awer normalerweis net genuch, fir d’Gespréich selwer um Laafen ze halen.
	Ech kann déi meeschten Situatiounen bewältegen, deenen een op der Rees an dem Sproochgebidd begéint. Ech kann ouni Virbereedung u Gespréicher iwwer Themen deelhuelen, déi mir vertraut sin, déi mech perséinlech interesséieren oder déi sech op den Alldag, wéi z.B. Famill, Hobbien, Aarbecht, Reesen oder aktuell Ereegnësser bezéien.
	Ech kann mech sou spontan a fléissend verstännegen, datt en normaalt Gespréich mat engem Mammesproochler relativ gudd méiglech ass. Ech kann mech a vertrauten Situatiounen aktiv un enger Diskussioun bedeelegen an meng Usiichten begrënnen an verdeedegen. 
	Ech kann mech spontan a fléissend ausdrécken, ouni öfters daitlech erkennbar no Wieder sichen ze missen. Ech kann d’Sprooch am gesellschaftlechen an am beruflechen Liewen wierksam an flexibel gebrauchen. Ech kann meng Gedanken an Meenongen präzis ausdrècken an meng eegen Baitreg geschéckt mat deenen vun aaneren verknäppen.
	Ech kann mech ouni Méi un allen Gespréicher an Diskussiounen bedeelegen an ech sin och mat Redewendungen an mat emgangssproochlechen Wendungen gudd vertraut. Ech kann fléissend schwätzen an och méi fein Bedaitungsnuanceen genau ausdrécken.  Bei Ausdrocksschwiregkeeten kann ech sou  reiwungslos rem usetzen an emformuléieren, datt et net opfält. 

	Schwätzen

(am Virtrag)
	Ech kann einfach Wendungen an Säz gebrauchen, fir Leit, déi ech kennen, ze beschreiwen a fir ze beschreiwen, wou ech wunnen.
	Ech kann mat e puer Säz an mat einfachen Mëttelen z.B. meng Famill, aner Leit, meng Wunning, meng Schoul beschreiwen. 
	Ech kann an einfachen zesummenhängende Sätz schwätzen, fir Erfahrungen, Ereegnësser oder meng Dreem, Hoffnungen an Ziler ze beschreiwen. Ech kann kuerz meng Meenungen a Pläng erklären a begrënnen. Ech kann eng Geschicht erzielen oder d’Handlung vun engem Buch oder Film erëmginn an meng Reaktioune beschreiwen.
	Ech kann zu villen Themen aus mengen Interessengebidder eng kloer an detailléiert Duerstellung ofginn. Ech kann e Standpunkt zu enger aktueller Fro erklären an d’Vir- an d’Nodeeler vu verschiddenen Méiglechkeeten uginn. 
	Ech kann méi komplex Saachverhalter ausféierlech duerstellen an dobäi Themenpunkten mateneen verbannen, bestëmmt Aspekter besonnesch ausféieren an mäin Bäitrag ugemiess ofschléissen.
	Ech kann Saachverhalter kloer, flësseg an engem der Situatioun ugemiessenen Stil duerstellen an erörteren; ech kann meng Duerstellung logesch opbauen an et esou dem Nolauschterer erliichteren, wichteg Punkten ze erkennen an sech ze mierken.

	Schreiwen
	Ech kann eng kuerz an einfach Postkaart selwer schreiwen, z.B. e Bonjour aus der Vakanz. Ech kann op Formulairen, z.B. an engem Hotel, main Numm, meng Adress, meng Nationalitéit, asw. androen.
	Ech kann kuerz, einfach Notizen an Matdeelungen schreiwen. Ech kann e ganz einfachen perséinlechen Bréif schreiwen, z.B. fir fir eppes Merci ze soen. 
	Ech kann iwwer Themen, déi mir vertraut sinn oder mech perséinlech interesséieren, einfach zesummenhängend Texter schreiwen. Ech kann perséinlech Bréifer schreiwen an doran vun Erfahrungen an Andréck erzielen.
	Ech kann iwwer vill Themen, déi mech interesséieren, kloer an detailléiert Texter schreiwen. Ech kann an engem Aufsatz oder Bericht Informatiounen weiderginn oder Argumenter a Géigenargumenter fir oder géint een bestemmten Standpunkt duerleen. Ech kann Bréifer schreiwen an doran déi perséinlech Bedeitung vun Ereegnësser an Erfahrungen däitlech maachen. 
	Ech kann mech schrëftlech kloer an gudd strukturéiert ausdrécken an meng Useicht ausféierlech duerstellen. Ech kann a Bréiwer, Aufsätz oder Berichter iwwer komplex Saachverhalter schreiwen an déi fir mech wiesentlech Aspekter hervierhiewen. Ech kann a mengen schrëftlechen Texter dee Stil wielen, deen fir den jeweilege Lieser ugemiess ass.
	Ech kann kloer, flësseg an stilistesch dem jeeweilegen Zweck ugepasst schreiwen. Ech kann usprochsvoll Bréifer a komplex Berichter oder Artikel schreiwen, déi e Saachverhalt gudd strukturéiert duerstellen an sou dem Lieser hellëfen, wichteg Punkten  ze erkennen an sech déi ze mierken. Ech kann Fachtexter a literaresch Wierker schrëftlech zesummenfaassen a  beschwätzen. 


